ՀԻՄՆԱՎՈՐՈՒՄ
««Վանաձորի Հ․Թումանյանի անվան պետական համալսարան» հիմնադրամի ռեկտորի ընտրության արդյունքները հաստատելու մասին» Կառավարության որոշման նախագծի 

1. Անհրաժեշտությունը. 
««Վանաձորի Հ․Թումանյանի անվան պետական համալսարան» հիմնադրամի ռեկտորի ընտրության արդյունքները հաստատելու մասին» Կառավարության որոշման նախագծի ընդունման անհրաժեշտությունը բխում է Վանաձորի Հ․Թումանյանի անվան պետական համալսարանի կանոնադրության 60-րդ կետի, ինչպես նաև «Բարձրագույն կրթության և գիտության մասին» օրենքի 31-րդ հոդվածի 7-րդ մասի պահանջներից։
Ընթացիկ իրավիճակը.
 «Բարձրագույն կրթության և գիտության մասին» օրենքի 31-րդ հոդվածի 7-րդ մասում ամրագրված է, որ «Հանրային բուհի ռեկտորի հետ աշխատանքային պայմանագիրն ստորագրում է հոգաբարձուների խորհրդի նախագահը` օրենսդրությամբ սահմանված կարգով, հիմնադրի կողմից ընտրության արդյունքները հաստատվելուց հետո:» («Բարձրագույն և հետբուհական մասնագիտական կրթության մասին» օրենքի (ուժը կորցրած է ճանաչվել 2025 թվականի սեպտեմբերի 11-ին ընդունված ՀՕ-285-Ն օրենքով, 2025 թվականի հոկտեմբերի 20-ից արդեն չի գործում) 15-րդ հոդվածի 4-րդ մասում ևս սահմանված էր ռեկտորի ընտրության արդյունքների՝ հիմնադրի կողմից հաստատելու պահանջը):
ՀՀ կառավարության 2016 թվականի մայիսի 19-ի N 615-Ն որոշմամբ հաստատված «Վանաձորի Հ. Թումանյանի անվան պետական համալսարան» հիմնադրամի (այսուհետ` նաև ՎՊՀ) կանոնադրության համաձայն ՎՊՀ-ի հիմնադիրը Հայաստանի Հանրապետությունն է` ի դեմս Հայաստանի Հանրապետության կառավարության:
Ըստ նույն կանոնադրության 57-60-րդ կետերի՝ 
«57. Ռեկտորի պաշտոնում կարող է ընտրվել Հայաստանի Հանրապետության այն գործունակ չափահաս քաղաքացին, որն ունի գիտական աստիճան և առնվազն հինգ տարվա ակադեմիական և գիտական գործունեության ստաժ։
58. Ռեկտորն ընտրվում է բաց մրցույթով՝ հոգաբարձուների խորհրդի նիստում, գաղտնի քվեարկությամբ, 5 տարի ժամկետով։ Ռեկտորի պաշտոնում ընտրված է համարվում այն թեկնածուն, ով հավաքել է խորհրդի ցուցակային կազմի 50 տոկոսից ավելի ձայն:
59. Նույն անձը չի կարող ավելի քան երկու անգամ անընդմեջ ընտրվել ռեկտորի պաշտոնում:
60.Ռեկտորի ընտրության արդյունքները հաստատում է հիմնադիրը: Արդյունքներն անվավեր ճանաչելու դեպքում, համաձայն գործող կարգի, նշանակվում է ռեկտորի նոր ընտրություն: Եթե նույն թեկնածուն ընտրություններում հավաքում է խորհրդի անդամների ձայների առնվազն երկու երրորդը, ապա հիմնադիրը հաստատում է խորհրդի որոշումը:»:
 «Վանաձորի Հ․Թումանյանի անվան պետական համալսարան» հիմնադրամի ռեկտորի թափուր պաշտոնը զբաղեցնելու համար հոգաբարձուների խորհրդի կողմից հայտարարվել է մրցույթ ,որը տեղի է ունեցել 2025 թվականի հոկտեմբերի 7-ին։
Մրցույթին մասնակցելու համար գրանցվել էր երկու հավակնորդ՝ Ռուստամ Սահակյանն ու Արմեն Ծատուրյանը: 
Մրցույթն անցկացնելու համար հրավիրվել է հոգաբարձուների խորհրդի նիստ, որին ներկա էին հոգաբարձուների խորհրդի 20 անդամից 19-ը։
 Մրցույթն ընթացել է «Վանաձորի Հ․Թումանյանի անվան պետական համալսարան» հիմնադրամի կանոնադրության և հոգաբարձուների խորհրդի կողմից հաստատված ռեկտորի ընտրության կանոնակարգին համաձայն: Արմեն Ծատուրյանը հանդիսանում էր ՎՊՀ հոգաբարձուների խորհրդի անդամ և «Հիմնադրամների մասին» օրենքի 24-րդ հոդվածի 3-րդ մասի համաձայն չի մասնակցել քվեարկություններին: Ռեկտորի ընտրությունը կայացել է մեկ փուլով։ Քվեարկության արդյունքում հոգաբարձուների խորհրդի անդամների ձայները բաշխվել են հետևյալ համամասնությամբ՝ Արմեն Ծատուրյանի օգտին «կողմ» են քվեարկել 13-ը, Ռուստամ Սահակյանի օգտին՝ 5-ը։
Արդյունքում, հիմք ընդունելով ՎՊՀ-ի կանոնադրության 58-րդ կետը, հոգաբարձուների խորհրդի անդամների գաղտնի քվեարկությամբ (13 կողմ) մանկավարժական գիտությունների դոկտոր, պրոֆեսոր Արմեն Միշայի Ծատուրյանն ընտրվել է Վանաձորի Հ․Թումանյանի անվան պետական համալսարանի ռեկտորի պաշտոնում՝ 5 տարի ժամկետով: 
1. Ակնկալվող արդյունքը. 
Նախագծի ընդունումը կնպաստի Վանաձորի Հ․Թումանյանի անվան պետական համալսարանի բնականոն գործունեությանը, բուհի ընթացիկ ղեկավարման իրականացմանն ու հոգաբարձուների խորհրդի որոշումների պատշաճ կատարմանն ընտրված ռեկտորի կողմից:
1. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
««Վանաձորի Հ․Թումանյանի անվան պետական համալսարան» հիմնադրամի ռեկտորի ընտրության արդյունքները հաստատելու մասին» որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
1. [bookmark: _GoBack]Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
««Վանաձորի Հ․Թումանյանի անվան պետական համալսարան» հիմնադրամի ռեկտորի ընտրության արդյունքները հաստատելու մասին» Կառավարության որոշման նախագիծը չի բխում համապատասխան ռազմավարական փաստաթղթերից:


